
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা





কি অভাব তা’র? থাক থাক, তা'র কথা।

পুরুষের শ্রুতি-সুমধুর নহে, তা'র

ইতিহাস!






অর্জ্জুন





  বল বল। শ্রবণলালসা

ক্রমশঃ বাড়িছে মাের। হৃদয় তাহার

করিতেছি অনুভব হৃদয়ের মাঝে।

যেন পান্থ আমি, প্রবেশ করেছি গিয়া

কোন্ অপরূপ দেশে অর্দ্ধ রজনীতে।

নদীগিরিবনভূমি সুপ্তিনিমগন,

শুভ্রসৌধকিরীটিনী উদার নগরী

ছায়াসম অর্দ্ধস্ফুট দেখা যায়, শুনা

যায় সাগরগর্জ্জন; প্রভাতআকাশে

বিচিত্র বিস্ময়ে যেন ফুটিবে চৌদিক;

প্রতীক্ষা করিয়া আছি উৎসুক হৃদয়ে

তারি তরে। বল বল শুনি তা'র কথা।







চিত্রাঙ্গদা





কি আর শুনিবে?







অর্জ্জুন





    দেখিতে পেতেছি তা'রে

অশ্বারােহী, অবহেলে বাম করে বল্লা

ধরি’, দক্ষিণেতে শরাসন, নগরের

